
29. Dap: Aenvih de mbouj ndaej guh minzban lauxsae, deng dauq ranz
guh hongnaz, gag roxnyinh mbouj miz naj raen gyoengq gauhcungh
doengzhag.

30. Dap: Boux vunzgungz cienmonz baengh gai fwnz ciengx mingh

yawjraen. Gij bingmax Mungj Gaj haeuj ndaw gamj Byaraiz ndeu bae lo.

Seiq. Fanhoiz (26 faen, 31. 32 moix daez 8 faen, 33. 34 moix daez 5 faen)

31. Hoiz: Raemxrij daj gwnz Byacwx laeretret roengzdaeuj, sawdikdik.
Cienzgangj gig nanz gaxgong, aen mbanj youq din Byacwx ndeu, miz
mehbuz maiq gungz ndeu, seizdoeng ngoenz ndeu nae hung
roengzbyoegbyoeg, raen henz roenbya miz duz ngwz iq geizheih . ungnet

ndeu yaek dai lo, mehbuz cojgvaq de lai, couh dawz de ma ranz. Yienznaeuz
gungzhoj, hoeng mehbuz lij ciuqyiengh lumj lwg caenseng nei saeqsim
ciengx de, duz ngwz iq doeklaeng majhung baenz duzlungz. Miz ngoenz
ndeu, mehbuz siengsim caeuq de gangj, mwngz yied maj yied hung, gou caen
mbouj miz banhfap caiq ciengx mwngz lo, mwngz gag okbae ra gwn ba.
Duzlungz ngaekngaek gyaeuj, hamz raemxda byaij okbae, byaij yamq nyeux
yaw] mbat, doeklaeng bongh hwnj gwnzmbwn bae lo.

32. Hoiz: Haeuj daengz seizcou aeu lai gwn dangzrwi, noix gwn hing.
Aenvih seizcou mbwn hawqsauj, yungzheih sieng bwt, caiq gyahwnj gwn
hing manh dem, aenbwt engq yungzheih deng sienghaih, ndang vunz engq
yungzheih sied raemx . hawgqsauj. Conhgyah naeuz, gyangngoenz gwn di
raemxgyu, yienghneix gawq ndaej bouj raemx hawj aenndang, youh ndaej
ciengx ndang . mbouj nyieglaux vaiq, doengzseiz lij ndaej fuengz baenz
haexgaz dem. Dangzrwi hamz miz yingzyangj cwngzfwn daegbied lai,
cujyau cwngzfwn dwg buzdauzdangz caeuq gojdangz, linghvaih lij hamz miz
danbwzciz. anhgihsonh caeuq veizswnghsu A . veizswnghsu C. veizswnghsu
D dem. Seizcou ciengzseiz gwn dangzrwi, mboujdan ik ndangbingh dauq
cangqndei, caemhcaiq ndaej nyinh bwt ciengx bwt dem.

Haj. Sij Faenzcieng ( 30 faen)

Bingzfaen Tugouz

1. Itdaengj faen: 26 faen doxhwnj

Faenzcieng cungsim cingcuj, neiyungz haemgq lai hix caensaed, diuzleix
doeng, gezgou caezcingj, vah gawq raeuzred, yungh swz dwg aeu
byauhcunjyinh guhcawj. Sawcuengh sij ndaej cingcuj, byauhdenj fouzhauh
sij ndaej deng, gwnz gienj cinghseuq.

2. Ngeihdaengj faen: 22~25 faen

Faenzcieng cungsim cingcuj, neiyungz haemq lai hix caensaed, diuzleix
doeng, gezgou caezcingj, vah gawq loq raeuzred. Sawcuengh sij ndaej
cingcuj, cab di fanghyenz, byauhdenj fouzhauh loek noix, gwnz gien;
cinghseuq.

3. Samdaengj faen: 18~21 faen

Faenzcieng cungsim miz di bien, hoeng caemh gangj ndaej mbouj loek,
neiyungz noix di, sawcih mbouj daengz 500 aen yaemciet, diuzleix doeng,
gezgou haemq caezcingj, vah gawq loq raeuzred. Sawcuengh sij ndaej
cingcuj, sij loek loq noix, cab di fanghyenz, byauhdenj fouzhauh miz di loek,
gwnz gienj cinghseugq.

4. Seiqdaengj faen: 17 faen doxroengz

Faenzcieng sij ndaej okdaeuj, hoeng mbouj miz cungsim, roxnaeuz
cungsim sij loek, neiyungz noix, sawcih mbouj daengz 300 aen yaemciet,
diuzleix sij ndaej luenh, gezgou mbouj caezcingj, vah gawq loek lai,
Sawcuengh sij loek lai, 1ij cab fanghyenz lai, byauhdenj fouzhauh miz loek
lai, gwnz gienj mbouj cinghseuq.



